
   Салам, пуласлăх!..

Эп сана куратăп,

Хуркайăк пек веçетĕн ман умра.

Хăваласа çитес тесе чупатăп,

Эс çухалан мĕлке пек сывлăшра.



Салам, пуласлăх!

Эс çаплах çӳретĕн

Çӳлтен ӳкен шур тĕк пек ман тавра.

Сана тытас тесе алла çĕклетĕп,

Эс çухалан мĕлке пек сывлăшра.



Салам, пуласлăх!

Эс кунтах, пĕлетĕп.

Мана йĕкĕлтесе тек ан çӳре.

Ман ĕç нумай, ялан ĕçлетĕп,

Эс халлĕхе çӳре-ха тӳпере.



Салам, пуласлăх!

Эс йăлтах куратăн,

Кашнин ĕçне виçетĕн эс пĕлсе.

Хăв аллуна мана тăсса паратăн,

Çакна эп тивĕç пултăм ĕçлесе.

